
Transcription du poeme

TexteTant & si fort me tarde le revoir

De vous belle que bien ne peulz avoir

Mon paovre cueur a du choysir & prendre
Eureux sesjour sans vouloir aultre en prendre
Tant que la mort luy faille recepvoir

De vous aymer il faira son debvoir

Et n’est vivant qui ’en sceut desmouvoir

Car il conclust vous servir sans mesprendre
Tant & si fort.

Vous ne pourrez jamais appercevoir

Qu'il soit trompeur je vous dy de ce voir

Mais congnoistrez que tousjours se veult rendre
Vostre servant bien le povez comprendre
Quant nuyct & jour il desire vous veoir

Tant & si fort.

